
Макалада биологиялык билим берүүнү модернизация-

лоо зарылчылыгын жараткан жагдайлар каралган. Билим-

дин сапатын жогорулатууга, анын жеткиликтүүлүгүн, на-

тыйжалуулугун арттырууга багытталган заманбап билим 

берүү шартында түйүндүү жана предметтик компетен-

цияларды калыптандыруучу орто мектепте биологиялык 

билим берүүнү модернизациялоо маселеси курч турат. 

Азыркы учурдагы орто мектептеги биологиялык билим бе-

рүүдөгү карама-каршылыктар аныкталды. Түйүндүү жана 

биология предметинин компетенцияларын калыптанды-

руунун негизи катары, орто мектепте биология боюнча са-

бактын планы жана иштелмесинин жаңы формасы сунуш-

талат. Иштелип чыккан сабактын иштелмесинин жаңы 

үлгүсүн Республикабыздын көпчүлүк биология мугалимде-

рине 7-класстын биология курсундагы бир сабактын күн-

дөлүк планынын (сабактын иштелмесинин) мисалында бе-

рилди. Бул макала аркылуу мындай сабактын иштелмеле-

рин ар бир сабакта мугалим өзүнүн чыгармачылыгына 

ылайык андан ары өркүндөтүп пайдаланууга мүмкүнчүлүк 

ала алышат. 

Негизги сөздөр: биология, билим берүү, модернизация-

лоо, түйүндүү компетенциялар, биология предмети, компе-

тенциялар, окутууну индустриалдаштыруу. 

Статья освещает проблемы модернизации биологи-

ческого образования. В условиях современного образования, 

направленной на повышение качества, доступности и эф-

фективности образования и определяющей в качестве од-

ного из направлений формирование ключевых и предметных 

компетентностей учащихся, особо остро встает пробле-

ма модернизации биологического образования в школе. Оп-

ределены противоречия современного среднего биологиче-

ского образования. Предлагается новая форма поурочной 

разработки урока биологии в средней школе, как основа 

формирования ключевых и предметных компетентностей. 

Предлагаемые новые формы поурочного плана даны на при-

мере одного урока курса Биология 7-класс. Благодаря дан-

ной статье учителя-биологи смогут ознакомиться с новой 

формой поурочного плана, и в следствии чего они на каж-

дом уроке будут развивать свой творческий потенциал. 

Ключевые слова: биология, образование, модерниза-

ция, узловые компетенции, предмет биологии, компетен-

ции, индустриализация обучения. 

the article highlights the problems of modernization of 

biological education. In the conditions of modern education, 

aimed at improving the quality, accessibility and efficiency of 

education and determining the formation of key and subject 

competences of students as one of the directions, the problem of 

modernizing biological education at school is especially acute. 

The contradictions of modern secondary biological education 

are determined. A new form of the lesson development of a bio-

logy lesson in secondary school is proposed, as the basis for the 

formation of key and subject competencies. The proposed new 

forms of the lesson plan are given on the example of one lesson 

of the course Biology 7th grade. Thanks to this article, biologists 

will be able to familiarize themselves with the new form of the 

lesson plan, and as a result, they will master and develop their 

creative potential at each lesson. 

Key words: biology, education, modernization, and base 

competences, subject of biology, the competence, the industriali-

zation of education. 

Билим берүүнүн практикасындагы болуп жаткан 

тенденцияларды анализдебей туруп аны жаңылоо 

мүмкүн эмес. Мындай тенденцияларга: билим берүү-

нүн көп баскычтуулугу, көп деңгээлдүүлүгү; билим 

берүүнүн ийкемдүүлүгү, ачыктыгы, вариативдүүлү-

гү; билим берүүнүн этнорегионалдык багыттуулугу 

жана полимаданияттык мүнөздүүлүгү; билим берүү-

нүн үзгүлтүксүздүгү кирет. 

Келечектеги өсүп келе жаткан муунга адамдын 

жаратылыш, коом, маданият, мамлекет, инсандык ка-

лыптануу процесси, баалуулуктардын өнүгүшү, 

ошондой эле өзүнө жана башкаларга жасай турган 

мамилелеринин мыйзам ченемдүүлүктөрү жөнүндөгү 

билимдердин системасын берүү милдети турат. 

Окумуштуулар Дж.Абдуллаев. А.А.Вербицкий, 

Т.П. Воронина, Б.С. Гершунский, В.В. Давыдов, И.А. 

Зимняя, В.П. Кащицин, О.П. Молчанова, А.М. Нови-

ков, В.А. Сластенин, А.Д.Урсул ж.б. азыркы билим 

берүү системасында байкалган төмөнкү туруктуу тен-

денцияларды белгилешкен: 

 Окутууну индустриалдаштыруу б.а. учурдагы 

коомдук ишмердүүлүктүн интеллектуалдуулу-

гун арттырууга мүмкүндүк берүүчү компьюте-

ризация жана аны технологиялаштыруу; 

 Окутуунун маалыматтык формасынан актив-

дүү методдорго жана формаларына өтүшү. 

Мында окуучулардын өз алдынча билим алуусу-

на, илимий изденүүсүнө жана проблемалык оку-

туунун элементтерине ж.б. басым жасалат. Баш-

кача айтканда, А.А.Вербицкий белгилегендей “ 

бүтүрүп чыгаруу мектебинен” “түшүнүү мекте-

бине” жана “ой жүгүртүү мектебине” өтүү тен-

денциясына баруу керек. 

 Катуу регламенттик текшерүү, алгоритмдик 

ыкма менен уюшулган окуу тарбия процессинен, 

активдештирүүчү, интенсивдештирүүчү, оюн 

аркылуу өнүктүрүүчү психологиялык-дидакти-

калык шарттарды издөөгө өтүү. Мындай шарт-

та окуучулардын өз алдынча ишмердүүлүгүнө, 

чыгармачылыгына стимул жаралат. 

 Окуучу менен мугалимдин ортосундагы бирдик-

түү иш аракет “мугалимдин окутуучулук иш-

мердүүлүгүнөн окуучунун таанып-билүүчүлүк 

ишмердүүлүгүнө” бамым жасоо менен окуу- 

тарбиялоо ишин уюштуруу [1]. 

Бүгүнкү күндө биологиялык билим берүү адам-

дын айлана-чөйрөсүндөгү, коомдогу жана жараты-

лыштагы, ошондой эле адамдын өзүнүн сергек жашоо 

мүнөзүнүн ж.б. заманбап көйгөйлөрдү чечүүнүн ал-

дыңкы каражаттарынын орчундуусу катары эсепте-

лет. Бирок азыркы учурда адистердин жана коомдук 

пикирлердин айтуусу боюнча биологиялык билим-

дердин системасы практикада функционалдашуунун 

жогорку натыйжасын көргөзө элек.  

Орто мектепте биологиялык билим берүүдө тө-

мөнкүдөй карама-каршылыктар бар: 

1) биологиянын мектептик курсунун түзүлүшү 

жана мазмуну биология илиминин жетишкендиктери, 

коомдук, социалдык-экономикалык өзгөрүүлөр ме-

нен дал келбегендиги; 

2) биологияны жаңы технологияларды колдо-

нуу менен санариптештирип окутуу боюнча кемчи-

ликтердин кездешкендиги; 

3) биологиянын предметтик стандартына ылай-

ык мектеп биологиясынын ар бир курсу боюнча жаңы 

окуу китептеринин жана методикалык материалдар-

дын – комплекстердин толук кандуу иштелип чыга 

электиги, болсо дагы алардын илимий жактан негиз-

делбегендиги. 

Биология илими дүйнөгө болгон илимий көз ка-

раштын маанилүү звеносу катары төмөнкү фундамен-

талдуу суроолорго жооп берет: Тиричилик деген эм-

не? Адамдын келип чыгышы, бул жашоодогу максаты 

жана маңызы кайсылар, анын биологиялык жана со-

циалдык жаратылышы эмнеде? Адамдын адеп ахлак-

тык, искусстволук жана диндик булактары кайсылар? 

Адамдын ишмердүүлүгүнүн жаратылышка тийгизген 

таасирлери кандай? Жер планетасында адамды жана 

тиричиликти кантип сактап калуу керек?  

Бул суроолорду чечүүдө биология илимин гу-

мандаштыруу б.а. милдет, жоопкерчилик, жакшылык, 

жыргалчылык деген теминдер менен бирге биоло-

гияны окутуу жүрүшү зарыл. Анткени бүгүнкү күндө 

жасалма органдар, гендик инженериянын негизинде 

ар кандай дары дармектер ж.б. чыгарылып пайдала-

нылып жатат. Же болбосо башка илимдерди биоло-

гиялаштыруу керек. Илимдерди биологиялаштыруу 

деген – тиричилик – жашоого урмат менен сый мами-

ле жасап, аны техника жана жансыз жаратылышка 

баш ийдирбөө. Бул айтылгандар XX кылымдын гума-

нистти А.Щвейцердин принцибине дал келет [2]. 

Биологиялык билим берүүнүн дүйнө таанымдык 

көз караштык багыттуулугу төмөнкүлөрдү талап 

кылат: окутуунун ар бир этабында биологиялык реал-

дуулуктун картинасын предметтин бүтүндүгүн кам-

сыз кылуу менен жөнөкөйдөн татаалга карай терең-

детип берүү; мазмунду алдыңкы концепция жана тео-

рияларга негиздөө; адамдын эмоционалдык жана ин-

теллектуалдык сфераларынын керектөөсүн анын өнү-

гүшүн алдын алуу менен теңдөө; жашоо-тиричилик 

жөнүндөгү илимдердин жыйынтыктарын дүйнө таа-

нымдык көз караштын идеялары менен чагылдыруу; 

орто мектептерде жана жогорку окуу жайларда жый-

ынтык чыгаруу, көндүмдөрүн баалоочу, альтернатив-

дик тандоо кырдаалына багыттоочу биологиялык би-

лимдердин материалдары менен байытуу зарыл. Жо-

горуда айтылгандарды иш жүзүнө ашыруунун бир 

өбөлгөсү катары орто мектептин мугалимдери үчүн 

сабактын күндөлүк планынын жаңы үлгүсүн иштеп 

чыкканбыз. 

Төмөндөгү биз иштеп чыккан сабактын күндө-

лүк планынын (сабактын иштелмесинин) жаңы 

үлгүсүн Республикабыздын көпчүлүк биология муга-

лимдерине акыркы 2-3 жылдан бери жайылтып келе 

жатабыз. 7-класстын биология курсундагы бир сабак-

тын күндөлүк планын (сабактын иштелмесин) сунуш 

кылдык. Бул сабактын иштелмесин ар бир сабакта 

мугалим өзүнүн чыгармачылыгына ылайык андан ары 

өркүндөтүп пайдаланышууда. Сабактын иштелме-

синде түйүндүү компетентүүлүктөр, биология пред-

метинин компетентүүлүктөрү ар бир сабакта чечилип 

турат. Анда негизинен сабактын максатына, жаңы 

теманын маңызына карай: Эмнеге басым жасоо ке-

рек? Окуучулардын компетенттүүлүктөрүнүн калып-

танышына кантип көмөктөшүү керек? ж.б. нерселерге 

көңүл бурулган. Мугалимдер сабактын максатын кой-

гондо, өзүнүн гана аракеттерине эмес, балдар кандай 

компетенцияларга ээ болоорун аныктоого көңүл бу-

рушу зарыл. Сабактын мындай планы «Биология» бо-

юнча предметтик стандартынын талаптарына шайкеш 

келет [3]. 

 

Сабактын планы. 

Күнү  

Бекитемин  

Предметтин аталышы: Биология. 7-класс  

Сабактын темасы: §6. Инфузориялар классы. 

Инфузория-туфельканын түзүлүшү, тиричилиги жана 

көбөйүшү. 

Колдонулган методдор: Ѳз алдынча, топтордо 

иштѳѳ, жуптан, байкоо жүргүзүү методу, аңгемеле-

шүү. 

Баалоонун методдору: Оозеки кайтарым байла-

ныш, бири-бирин баалоо, сурамжылоо, диагностика-

лык формативдик баалоо. 

Сабактын ресурстары: жаныбарлардын түстүү 

сүрөттөрү, видеофильм же слайд, тесттер жана суроо-

лор киргизилген карточкалар. 

Сабактын тиби: Жаңы материалды ѳздѳштүрүү. 

Сабактын максаты Күтүлүүчү жыйынтык Түйүндүү компетенттүүлүктөр 

Билим берүүчүлүк: Окуучулар ин-

фузориялар классынын сырткы жана 

ички түзүлүшү, көбөйүшү, тиричи-

лиги, алардын классификациясы 

жѳнүндѳ жалпы маалымат алышат. 

Жаныбарлар дүйнөсүнүн өкүл-

дөрүн айырмалайт, салыштырат, 

сыпаттайт. Жаныбарлардын ай-

лана-чѳйрѳдѳ башка жаныбарлар 

менен болгон байланышын 

иликтейт.  

Жөнөкөйлөр дүйнөсүнүн класси-

фикациясын билет, түшүнөт. 

Инфузориялар классынын өкүл-

дөрүнүн жаратылышта жана 

адамдын жашоосундагы ролун 

аныктап, талдашат.  

1. Маалыматтык ТК-1. 

2. Социалдык-комуникативдик ТК-2. 

3. Өзүн-өзү уюштуруу жана көйгөйлөрдү 

чечүү ТК-3. 

Биология предметинин 

компетентүүлүктөрү 

Тарбиялоочулук: Окуучулар жаны-

барлар дүйнөсү көп түрдүү экенди-

гине ынануу менен аларды коргоого 

жана сактоого үйрөнүшөт. 

1.Жандуу обьекттерди таануу жана баян-

дап берүү ПК-1 

2. Биологиялык процесстер жана кубу-

луштарды илимий жактан түшүндүрүү 

ПК-2 

3. Жаратылыштагы ар түрдүү көрүнүш-

төрдү, өзгөрүүлөрдү илимий далилдерди 

пайдалануу менен чечүү ПК-3 

 

Өнүктүрүүчүлүк: Окуучулар инфу-

зориялар классынын өкүлдөрүнүн 

жаратылыштагы, адамдын жашоо-

сундагы мааниси жѳнүндѳ маалы-

маттарды талдай алышат жана клас-

сификациясын үйрөнүшөт. 

№ 

 

Сабактын 

этаптары 

 

Убакыт 

(мүн.) 

 

Мугалимдин  

иш аракети 

 

 

Окуучунун иш 

аракети 

Компетент-

түүлүктөр 

Баалоонун 

формалары 

ТК ПК 

1. 1.1. Уюштуруу-

чулук бөлүм 

1.2.  Жагымдуу 

маанай 

2-3 

мүн. 

Саламдашуу Саламатсызбы!    

Сабагыбызды баштаар алдында бири-

бирибизге ачык көңүл каалап алалы. 

Эмесе, ушул ачык көңүлүбүз менен 

сабагыбызды баштайлы. 

Окуучулар бири-би-

рине жагымдуу маа-

най тартуулап, сабак-

ка көңүл бурушат. 

2. Үй тапшырманы 

текшерүү 

5 мүн. §5. Суроолоруна жооп алынат. 

1. Шапалактуулардын сырткы 

формасынын туруктуу болушу эмнеге 

байланыштуу? 

2. Жашыл эвгленанын азыктануусу 

кандай жолдор аркылуу ишке ашат?  

3. Жашыл эвгленанын башка бир 

клеткалуу жаныбарлар менен кандай 

окшоштуктары жана айырмачылыкта-

ры бар? 

4. Жашыл эвглена кандай жолдор ме-

нен көбөйөт ?  

5. Эмне үчүн жөнөкөйлөр көп түрдүү? 

(Кошумча маалыматтарды издегиле 

Окуучулар проблема-

лык суроолорго жооп 

беришет 

  Калыптанды-

руучу 

(формативдү

ү) баалоо 

3. Жаңы тема менен 

таанышуу 

 Инфузориялар классынын өкүлдөрү, 

сырткы жана ички түзүлүшү, тиричи-

лиги боюнча жалпы маалымат бери-

лет.  

Инфузория – туфельканын башка жө-

нөкөйлөр менен окшоштуктары жана 

айырмачылыктары жалпыланат. 

Инфузория – туфельканын жашоо ти-

ричилик чөйрөлөрү жана байырлоочу 

жерлери боюнча  слайд көрсөтүлөт. 

Жөнөкөйлөр тибинин классификация-

сы боюнча таблица аркылуу түшүн-

дүрөт. 

Окуучулар инфузо-

рия – туфельканын 

сырткы жана ички тү-

зүлүшү боюнча видео 

фильм көрүшөт. 

Инфузориялар клас-

сынын, көбөйүшү, 

тиричилиги  боюнча 

слайд көрүшөт. 

Жөнөкөйлөр тибинин 

классификациясы бо-

юнча түшүнүк алы-

шат. 

ТК-1 ПК-1 Алдын алуу 

(диагностика

лык) баалоо. 

4. Стратегия 10 

мүн. 

Жаңы материалдын алдында мугалим 

окуучуларга “Эки бөлүктүү күндөлүк 

стратегиясы” менен иштөөнү сунуш-

тайт. 

Мугалим жаңы тема-

ны түшүндүрүп жат-

канда окуучулар таб-

лица менен иштеп 

отурушат.  

 ПК-1  

   Дептерди төмөнкүдөй эки бөлүккө 

бөлөт. 

Окуучулар сабак учу-

рунда алган 

маалыматтар боюнча 

“Эки бөлүктүү 

күндөлүктү” толту-

руп турушат. 

Ар бир маалымат 

боюнча, жакшы 

түшүнгөн жана 

түшунбөгөн суроо-

лорун жазат.  

ТК-2 ПК-2 Калыптанды-

руучу 

(форма-

тивдүү) 

баалоо 

Теманын кайсыл 

жагын жакшы 

түшүндүм 

Төмөнкүлөрдү 

түшүнө албадым 

1  

2  

3  

4  

Мугалим сабактын аягында кошумча 

маалымат берип, толуктоо киргизет. 

5. №1 

Лабораториялык 

иш. 

 

 Лабораториялык иштин максатын жа-

на жүрүшүн түшүндүрөт: Көлмө же 

көлчүктөн жарым литрлик айнек 

идишке жээгиндеги өскөн чөптөр ме-

нен кошо суу сузуп алып, 2-3 күнгө 

жылуу жерге үстүн картон кагаз ме-

нен жаап кое туруп, предметтик 

айнекчеге бир-эки тамчы пипетка 

менен тамызып, микроскоптон карап, 

көрүнүштүн сүрөтүн дептерге тарткы-

ла. Инфузория-туфельканын түзүлү-

шүнө көңүл коюп байкоо жүргүзүү: 

кыймылына, кирпикчелерине, денеси-

нин алды, арт жактарына, дүүлүгүүгө 

(туздуу сууга, ийне менен сайып 

көрүү) жооп кайтаруусуна. 

Лабораториялык иш-

тин жүрүшүн түшү-

нүп, аткарууга максат 

коюшат. 

Ар бир этапты кыл-

даттык менен көңүл 

коюп, ирээти менен 

аткарышат, сүрөтүн 

тартышат. 

ТК-3 ПК-3  

6. Сабакты 

бышыктоо 

 

10 

мүн. 

Сабакты бышыктоодо окуучулардын 

өз алдынча иштеген.  

Окуучуларга “Эки бөлүктүү күндөлүк 

стратегиясын” анализдейт. 

Окуучулардын түшүнбөгөн сурооло-

руна толуктоо киргизет. 

Окуучулар өтүлгөн 

жаңы темадагы тү-

шүнбөгөн суроолору 

боюнча жана жаңы 

алган кызыктуу маа-

лыматтар менен ой 

бөлүшөт. 

ТК-3 ПК-3 Сумма-

тивдик 

баалоо 

7. Үй тапшырма 2 мүн. Китептеги терминдерди эске тутуу. 

Жумушчу дептердеги ушул параграф-

ка тиешелүү 5 тапшырманы жана чы-

гармачылык тапшырманы аткаруу. 

Жумушчу дептердеги 

ушул параграфка тие-

шелүү 5 тапшырманы 

жана чыгармачылык 

тапшырманы үйдөн 

аткарышат. 

   

8. Баалоо 5 мүн. Мугалим окуучулардын ишине 

комментарий берүү менен баалайт 

Окуучулар алган 

бааларын күндөлүккө 

койдурушат 

  Жыйынтык

тоочу (сум-

мативдик) 

баалоо. 

